
            Reykjavík, 2.6.2021 

            Tilvísun: 202106-0006 
 

Efni: Umsögn Alþýðusambands Íslands um drög að frumvarpi til laga um sorgarleyfi 

(mál. nr. 118/2021). 

Alþýðusambandið fagnar þeim umbótum sem felast í frumvarpsdrögunum og veita foreldrum 

á vinnumarkaði fjárhaglegan stuðning hins opinbera vegna tekjumissis í leyfi frá störfum vegna 

barnsmissis.  Barnsmissir er án efa eitt þyngsta áfall sem einstaklingar geta staðið frammi fyrir 

á sinni ævi og því mikilvægt mannúðarmál að veita tekjuvernd þeim sem frammi fyrir því 

standa.  

Alþýðusambandið leggur áherslu á mikilvægi þess að ávinnslu starfstengdra réttinda, s.s. 

veikinda- og orlofsréttar, uppsagnarfrests og atvinnuleysisbóta auk uppsöfnun lífeyrisréttinda, 

sé viðhaldið í sorgarleyfi líkt og kveðið er á um í drögunum. 

Rétt er að halda því til haga að réttur til sorgarleyfis við barnsmissi, eins og hann er skilgreindur 

í frumvarpsdrögunum, getur skarast við kjarasamningsbundinn veikindarétt launafólks.  

Alþýðusambandið leggur áherslu á að launamaður hafi ávallt sjálfsákvörðunarrétt um það að 

hvaða marki veikindaréttur er nýttur í tilviki læknisvottaðrar óvinnufærni vegna barnsmissis 

og hvenær rétturinn til greiðslna í sorgarleyfi tekur við ef hann á að nýta.  

 

F. h. Alþýðusambands Íslands, 

Sara S. Öldudóttir 

 

 


